
LARI KI PI AN SEKIRITE: GOUVÈNÈ HOCHUL ANONSE YON REDIKSYON SOUTNI 
NAN VYOLANS AK ZAM PANDAN ENSIDAN FIZIYAD YO DIMINYE 14 POUSAN 

DEPI NAN KÒMANSMAN ANE A  

  
Ensidan fiziyad yo bese 55 pousan nan Albany, 22 pousan nan Buffalo ak 15 

pousan nan Syracuse pandan uit premye mwa 2025 yo.  
  

Envestisman Eta a ki te bat rekò te kontribye nan yon rediksyon 59 pousan nan 
vyolans ak zam nan kominote GIVE yo depi lè Gouvènè Hochul te antre an 

fonksyon  
  

Finansman GIVE la kouvri ekipman, lè siplemantè, depans pèsonèl, fòmasyon 
amelyore ak asistans teknik pou depatman lapolis lokal yo ak patnè konte yo  

  
Tablodbò entèraktif ki prezante done istorik pou ane aktyèl la ak anyèl la disponib 

sou entènèt  

  
  

Gouvènè Kathy Hochul te anonse jodi a ke envestisman kontinyèl nan inisyativ pou 
Elimine Vyolans ak Zam (Gun Involved Violence Elimination, GIVE) Eta a ki bat rekò epi 
ki rekonèt nasyonalman te kontribye nan yon rediksyon enpòtan nan vyolans ak zam 
nan 21 konte nan Eta Nouyòk, ak ensidan fiziyad ki te lakoz blesi yo te bese 14 pousan 
depi ane pase. Depi lè Gouvènè Hochul te antre an fonksyon an 2021, kantite ensidan 
fiziyad ki te lakòz blesi nan kominote GIVE yo te diminye 59 pousan epi kantite moun ki 
mouri nan ensidan fiziyad yo te diminye a 60 pousan.  
  
"Nan tout eta a, n ap pran yon apwòch agresif pou diminye epi elimine vyolans ak zam 
— epi envestisman nou yo ap mache", Gouvènè Hochul te deklare. "Nan travay avèk 
otorite fòs lòd yo ak defansè kominote a, Nouyòk ap wè yon gwo bès nan krim ak lanmò 
akoz fiziyad, epi nou pral kontinye envesti nan pwogram sa yo pou asire ke ensidan 
vyolans ak zam yo kontinye bese nan Nouyòk."  
  
28 depatman lapolis ki patisipe nan GIVE yo te rapòte 356 ensidan fiziyad ki te lakòz 
blesi pandan peryòd janvye jiska out 2025, yon bès 14 pousan konpare ak 415 ensidan 
yo te rapòte pandan menm peryòd ane pase a. Kantite moun ki te pran bal te diminye a 
22 pousan, 415 konpare ak 531, epi te gen 26 lanmò an mwens ki gen rapò ak vyolans 
ak zam, 62 konpare ak 88, pandan menm peryòd la.  

Inisyativ GIVE la kounye a bay 36 milyon dola nan finansman eta pou ekipman, lè 
siplemantè, ak pèsonèl, ansanm ak fòmasyon konplè ak espesifik ak asistans teknik, 
bay depatman lapolis ki patisipe yo ak patnè lapolis konte yo: biwo avoka distri yo, 
depatman pwobasyon yo, ak biwo cherif yo. Depatman lapolis sa yo sou premye liy nan 
lit kont vyolans ak zam deyò Vil Nouyòk epi yo responsab pou apeprè 90 pousan krim 
vyolan ki enplike zam afe ak 85 pousan tout krim vyolan ke yo rapòte deyò senk 
awondisman yo.  
  
Envestisman soutni Gouvènè Hochul nan finansman GIVE la kontribye nan yon 
diminisyon de chif nan ensidan fiziyad ki te lakoz blesi nan Albany, 55 pousan; Buffalo, 
22 pousan; ak Syracuse, 15 pousan, pandan uit premye mwa ane sa a konpare ak 
2024. Lòt depatman GIVE yo te rapòte tou yon bès nan vyolans ak zam pandan menm 
peryòd tan an:  
  

• Depatman Lapolis Vil Mount Vernon  
• Depatman Lapolis Vil Konte Nassau  
• Depatman Lapolis Vil Niagara Falls  
• Depatman Lapolis Vil Poughkeepsie  
• Depatman Lapolis Vil Rochester  
• Depatman Lapolis Vil Troy  
• Depatman Lapolis Vil Utica  

  
Yon tablodbò entèaktif ki prezante done istorik pou ane aktyèl la ak anyèl ke chak nan 
28 depatman lapolis yo rapòte disponib sou sitwèb Divizyon Sèvis Jistis Kriminèl 
(Division of Criminal Justice Services, DCJS) eta a. Gouvènè Hochul te mete aksan sou 
efò kontinyèl eta a pou diminye fiziyad, sove lavi epi konbat krim vyolan nan premye jou 
Senpozyòm Sekirite Piblik anyèl DCJS la, ki prezante plis pase 100 prezantasyon 
pandan twa jou sou sijè ki varye ant pran desizyon ki baze sou done ak byennèt ofisye 
yo ak bati konfyans nan kominote a.  
  
Komisè Divizyon Sèvis Jistis Kriminèl la (Division of Criminal Justice Services, 
DCJS), Rossana Rosado, te deklare, "Pwogrè sa a montre sa ki posib lè lapolis ak 
patnè kominotè yo travay ansanm epi itilize estrateji ki pwouve pou sove lavi. Avèk sipò 
san parèy Gouvènè a, n ap fè kominote toupatou nan Nouyòk yo vin pi an sekirite e pi 
solid. Li apwopriye pou anons jodi a koresponn ak kòmansman Senpozyòm nou an, 
kote plis pase 1,600 pwofesyonèl atravè sistèm jistis pou jèn yo ak sistèm jistis kriminèl 
la ap pataje lide epi ranfòse patenarya pou anpeche ak diminye krim pandan y ap 
ankouraje opòtinite pou jèn yo ak fanmi yo."  
  
Nan kòmansman ane sa a, Gouvènè Hochul te anonse ke li te jwenn finansman rekò 
pou GIVE pou twazyèm ane konsekitif: 36.38 milyon dola, avèk 36 milyon dola yo te 
akòde epi rès la rezève pou bezwen emèjan ke ajans patisipan yo idantifye, ki oblije 
itilize estrateji ki baze sou prèv pou diminye fiziyad yo epi konbat krim vyolan. Detay 

finansman yo te akòde bay patnè GIVE nan 21 konte andeyò Vil Nouyòk pou peryòd 
kontra a soti 1e jiyè 2025 rive 30 jen 2026, disponib sou entènèt isit la.  
  
Divizyon Sèvis Jistis Penal la bay sipò enpòtan nan tout aspè nan sistèm jistis penal eta 
a, ki enkli men ki pa limite a sa sèlman: fòme fòs de lòd yo ak lòt pwofesyonèl jistis 
penal yo; sipèvize yon pwogram akreditasyon fòs de lòd; asire Breathalyzer (tès alkòl) 
ak ekipman pou fè respekte vitès ke fòs de lòd lokal yo itilize pou fonksyone 
kòrèkteman; jere finansman sibvansyon jistis penal; analize enfòmasyon sou krim ak 
pwogram nan tout eta a; bay sipò rechèch; sipèvize depatman pwobasyon konte yo ak 
altènatif nan pwogram prizon yo; epi kowòdone politik jistis pou jèn yo. Swiv DCJS sou 
Facebook, Instagram, LinkedIn ak X (anvan li te rele Twitter).  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

